
1.- ¿Que son os ciclos económicos?

2. - Sinala as etapas dun ciclo económico.

3.- ¿Comose manifesta a recesión económica?

4.- ¿Cal é a diferenza fundamental entre ciclos endóxenos eos exóxenos?

5.- ¿Calesson ascaracterísticasdo fenómeno denominado estaflación?

6.- ¿Que información nos proporciona os Índices de produción Industrial (IPI)?

7.- ¿ Como actúan os estabilizadores automáticos en época de recesión?

8. - Se o BCE sobe o tipo de interese do 4% ao 4,25% ¿ Que tipo de política monetaria
esta aplicando?

9.- ¿Calesson as limitacións da política discrecional?

Solucións

1.- ¿Que son os ciclos económicos?

Son flutuacións da actividade económica, caracterizado pola expansión ou a
contracción da produción na maioría dos sectores económicos, é dicir, variacións que
se producen no ritmo de crecemento.

2. - Sinala as etapas dun ciclo económico.

Os ciclos compóñense de catro fases sucesivas.
- Expansión ou recuperación
- Auxe ou cume
- Contracción ou recesión.
- Fondo

Na expansión ou recuperación, aumenta a inversión, a demanda de traballo, e a
demanda de crédito, soben os prezos e os beneficios empresariais.

Na contracción ou recesión, baixa a inversión, a demanda de traballo e a demanda de
créditos e os beneficios empresariais, os prezos poden diminuír.

3.- ¿Como se manifesta a recesión económica?



Ao entrar na etapa de recesión as empresas diminúen o seu ritmo de produción,
seguido dunha contracción da inversión en ben produtivos ou de capital, redúcese a
demanda de crédito e prodúcese axustes nos equipos das empresas provocando un
incremento do paro.

4.- ¿Cal é a diferenza fundamental entre ciclos endóxenos e os exóxenos?

Os ciclos endóxenos provócanos aspectos internos da economía, como pode ser a
burbulla inmobiliaria, as hipotecas lixo de Estados Unidos ( Subprime )
Os ciclos os exóxenos prodúcenos circunstancias externas á economía,
descubrimentos científicos, conflitos políticos ou militares, entre outros.

5.- ¿ Cales son as características do fenómeno denominado estaflación?

Cando se produce unha redución do ritmo de crecemento económico acompañada
dunha suba de prezos, é dicir, un estancamento económico con inflación.

6. -¿ Que información nos proporciona os Índices de produción Industrial (IPI)?

É un indicador conxuntural que mide a evolución mensual da actividade das ramas
industriais, excluídas a construción.

7.- ¿ Como actúan os estabilizadores automáticos en época de recesión?

Son instrumentos básicos que pretenden equilibrar a actividade económica. Evitan que
o consumo descenda bruscamente, redistribúe a renda a sectores da poboación máis
desprotexida, e que o descenso da demanda agregada sexa menor, ten un efecto
amortecedor nas épocas de recesión..

8. - Se o BCE sobe o tipo de interese do 4% ao 4,25% ¿ Que tipo de política monetaria
esta aplicando?

Sería unha política restritiva, o que se pretende é estabilizar os prezos, pero pode
facer diminuír o consumo, o emprego e a inversión
As políticas restritivas tenden a arrefriar a actividade económica nas fases
ascendentes do ciclo

9.- ¿ Cales son as limitacións da política discrecional?

Estas políticas teñen efectos a longo prazo, tardan en aplicarse e os seus efectos son
lentos en economía.
Cando se poden alcanzar os obxectivos que orixinaron as políticas estes variaron.
Serven para reforzar ou frear a outras medidas de política económica.


